
Белешка од состанокот 
за вториот циклус студии на 

Универзитетот „Св. Кирил и Методиј“ во Скопје
Во рамките на активностите за имплементација на Законот за високото образование, со посебен акцент на усогласувањето на високообразовната дејност со Законот и Статутот на Универзитетот „Св. Кирил и Методиј“ во Скопје, на 23 април 2009 година во Ректоратот на Универзитетот се одржа работен состанок со претставници одговорни за вториот циклус студии на единиците на Универзитетот „Св. Кирил и Методиј“ во Скопје.
Со состанокот раково​деше проф. д-р Елена Думова-Јованоска, проректор за настава.
На состанокот присуствуваа претставници на единиците на УКИМ одговорни за вториот циклус студии, а отсуствуваа претставници од следниве факултети/институти: Архитектонскиот факултет, Институтот за македонски јазик „Крсте Мисирков“ и од Институтот за национална историја.  
Состанокот се одржа со цел да се утврдат заеднички начела за усогласување на вториот циклус студии со законската регулатива, начинот на организирање на студиите, креирањето на студиските програми, звањата (дипломите) кои се стекнуваат на магистерските, специјалистичките и студиите на регулираните професии.
Воведно излагање за иницијативата и организирањето на оваа работна средба даде проректорот за настава проф. д-р Елена Думова-Јованоска, претставувајќи ги следниве согледувања и заклучоци, во насока на терминолошка унифицираност на студиските програми од втор циклус студии:
· Лицето кое ги завршило студиите со вкупно 300 ЕКТС кредити се стекнува со научен назив – магистер, или со друг назив според чл. 106 од ЗВО. Во меѓународниот промет дипломата на англиски јазик, научниот назив по завршување на вториот циклус на студии е master.
· чл. 106 - по исклучок, бројот на кредити и времетраењето на циклусите, називите на профили или звања кои се стекнуваат на секој циклус кои се поврзани со регулирани професии на кои се однесуваа прописи на Европската унија, ќе се уредуваат со општите акти на Универзитетот.
· Универзитетите и високите школи можат да организираат специјалистички стручни студии од втор циклус за лица кои завршиле прв циклус стручни или академски студии. Таквите студии траат една или две години и се стекнуваат со звање специјалист од одредена струка.

На состанокот се водеше опсежна дискусија, беа отворени повеќе прашања и проблеми поврзани со практичната примена на законските решенија, особено кога станува збор за делот што се однесува на вршењето високообразовна и научна дејност. 
Дискутантите посебно ги покренаа отворените прашања во врска со:

· постапувањето со кандидатите за запишување на втор циклус студии кои завршиле според прогамите кои не се усогласени според ЕКТС;

· вториот циклус студии кај регулираните професии;

· дефинирањето на критериумите и постапката за селекција на кандидатите; 
· финансирањето на вториот циклус студии;
· содржината и траењето на вториот циклус студии;

· динамиката на иновирање на постојните студиски програми и нивно усогласување со законските акти;

· предвидувањето мобилност во рамките на студиските програми од втор циклус;

· членството и придобивките од мрежите за соработка помеѓу универзитетите.
На состанокот беа донесени следниве заклучоци:

· Терминолошки да се усогласат студиските програми според Законот за високото образование и одредбите содржани во Статутот на Универзитетот „Св. Кирил и Методиј“ во Скопје.
· За студентите-кандидати за запишување на втор циклус студии кои завршиле според прогамите кои не се усогласени според ЕКТС да се применуваат Преодните и завршните одредби на Законот.
· Со оглед дека претстои распишување Конкурс за запишување на втор циклус студии на Универзитетот „Св. Кирил и Методиј“ во Скопје, факултетите и институтите да предложат број на кандидати за запишување студенти на акредитираните студиски програми, усогласени со Законот за високото образование и Статутот на Универзитетот „Св. Кирил и Методиј“ во Скопје.

Одржаната средба беше позитивно оценета од присутните претставници на единиците на Универзитетот.

